
«10» հուլիսի 2020 թվական

ԱՐՁԱՆԱԳՐՈՒԹՅՈՒՆ  N 7
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿՈՏԱՅՔԻ  ՄԱՐԶԻ  ՋՐՎԵԺ  ՀԱՄԱՅՆՔԻ  ԱՎԱԳԱՆՈՒ  ԹԻՎ   7՝  ՀԵՐԹԱԿԱՆ  ՆԻՍՏԻ 
Նիստին մասնակցում են համայնքի ավագանու տաս անդամներից` Արկադի Գևորգյանը, Գայանե Մելքումյանը, Գասպար Բաղդասարյանը, Գարիկ Մկրտչյանը, Զհար Սամսոնյանը, Էլլա Հայրապետյանը, Հուսիկ Գրիգորյանը, Վահագն Վարդանյանը:

Համայնքի ավագանու նիստն իրավազոր է, քանի որ նիստին մասնակցում են ավագանու անդամների կեսից ավելին:
Նիստը վարող` համայնքի ղեկավար Ռոբերտ Պետրոսյան:

Արձանագրող` Սուսաննա Թադևոսյան:

Համայնքի ավագանու նիստին մասնակցում են Ձորաղբյուր գյուղի վարչական ղեկավար Կորյուն Կարապետյանը, աշխատակազմի աշխատակիցներ:
Համայնքի ղեկավար Ռոբերտ Պետրոսյանը ներկայացրեց համայնքի ավագանու նիստի օրակարգը.
Օ  Ր  Ա  Կ  Ա  Ր  Գ
1.   Օրակարգի նախագծի հաստատում։
2. Համայնքի ղեկավարի հաղորդումը 2020 թվականի բյուջեի երկրորդ եռամսյակի կատարման մասին:
3. Կոտայքի մարզի Ջրվեժ համայնքի հողային հաշվեկշռին համաձայնություն տալու մասին:

4. Համայնքի ղեկավարի կողմից գույքագրման փաստաթղթերում կատարված փոփոխությունները հաստատելու մասին:

5. Հողամասը համայնքային սեփականություն ճանաչելու մասին:
6. Հողամասը համայնքային սեփականություն ճանաչելու մասին:
7. Համայնքի ավագանու 2020 թվականի ապրիլի 14-ի թիվ 24-Ա որոշումն ուժը կորցրած ճանաչելու մասին:

8. Համայնքային սեփականություն հանդիսացող հողամասերից կառուցապատման իրավունքով տրամադրելու մասին:
9. Հողատարածքի նկատմամբ սեփականության իրավունքի հիմքերը վերականգնելու մասին:

10. Սուբվենցիոն ծրագրերի իրականացման գնման ձևի ընտրության մասին:

1. ԼՍԵՑԻՆ – ՕՐԱԿԱՐԳԻ ՀԱՍՏԱՏՄԱՆ ՄԱՍԻՆ (Զեկուցող` ՌՈԲԵՐՏ  ՊԵՏՐՈՍՅԱՆ):

Ղեկավարվելով «Տեղական ինքնակառավարման մասին» օրենքի 16-րդ հոդվածի պահանջով,

ՈՐՈՇՎԵՑ - Հաստատել համայնքի ավագանու 2020 թվականի հուլիսի 10-ի թիվ 7՝ հերթական նիստի օրակարգը՝
1. Համայնքի ղեկավարի հաղորդումը 2020 թվականի բյուջեի երկրորդ եռամսյակի կատարման մասին:
2. Կոտայքի մարզի Ջրվեժ համայնքի հողային հաշվեկշռին համաձայնություն տալու մասին:

3. Համայնքի ղեկավարի կողմից գույքագրման փաստաթղթերում կատարված փոփոխությունները հաստատելու մասին:

4. Հողամասը համայնքային սեփականություն ճանաչելու մասին:
5. Հողամասը համայնքային սեփականություն ճանաչելու մասին:
6. Համայնքի ավագանու 2020 թվականի ապրիլի 14-ի թիվ 24-Ա որոշումն ուժը կորցրած ճանաչելու մասին:

7. Համայնքային սեփականություն հանդիսացող հողամասերից կառուցապատման իրավունքով տրամադրելու մասին:
8. Հողատարածքի նկատմամբ սեփականության իրավունքի հիմքերը վերականգնելու մասին:

9. Սուբվենցիոն ծրագրերի իրականացման գնման ձևի ընտրության մասին:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
2. ԼՍԵՑԻՆ – ՀԱՄԱՅՆՔԻ  ՂԵԿԱՎԱՐԻ  ՀԱՂՈՐԴՈՒՄԸ  2020  ԹՎԱԿԱՆԻ  ԲՅՈՒՋԵԻ  ԵՐԿՐՈՐԴ  ԵՌԱՄՍՅԱԿԻ  ԿԱՏԱՐՄԱՆ  ՄԱՍԻՆ  (Զեկուցող` ԱՆԱՀԻՏ ՄԱՐԳԱՐՅԱՆ)

ԶԵԿՈՒՑԵՑ – ֆինանսատնտեսագիտական, եկամուտների հաշվառման և հավաքագրման, ծրագրերի կազմման և համակարգման բաժնի պետ Անահիտ Մարգարյանը:



ԱՐՏԱՀԱՅՏՎԵՑ – Համայնքի ավագանու անդամ Էլլա Հայրապետյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Ղեկավարվելով «Տեղական ինքնակառավարման մասին» օրենքի 38-րդ հոդվածի առաջին մասի առաջին կետով, «Հայաստանի Հանրապետության բյուջետային համակարգի մասին» օրենքի 15-րդ հոդվածի առաջին մասով, 
ՈՐՈՇՎԵՑ – Ընդունել ի գիտություն համայնքի ղեկավարի կողմից ներկայացված հաղորդումը համայնքի 2020 թվականի բյուջեի երկրորդ եռամսյակի կատարման ընթացքի մասին` համաձայն հավելվածի:
ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
3. ԼՍԵՑԻՆ – ԿՈՏԱՅՔԻ  ՄԱՐԶԻ  ՋՐՎԵԺ  ՀԱՄԱՅՆՔԻ  ՀՈՂԱՅԻՆ  ՀԱՇՎԵԿՇՌԻՆ  ՀԱՄԱՁԱՅՆՈՒԹՅՈՒՆ ՏԱԼՈՒ  ՄԱՍԻՆ (Զեկուցող` ՀՈՒՍԻԿ ԳՐԻԳՈՐՅԱՆ):
ԶԵԿՈՒՑԵՑ – աշխատակազմի առաջատար մասնագետ Հուսիկ Գրիգորյանը:

ԱՐՏԱՀԱՅՏՎԵՑ – Համայնքի ավագանու անդամ Վահագն Վարդանյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։
Ղեկավարվելով «Տեղական ինքնակառավարման մասին» օրենքի 43-րդ հոդվածի 2-րդ մասի 1-ին կետի, Հայաստանի Հանրապետության կառավարության 2000 թվականի հոկտեմբերի 23-ի N 656 որոշմամբ հաստատված կարգի 9-րդ կետի պահանջներով, 
ՈՐՈՇՎԵՑ – 1. Համաձայնություն տալ համայնքի ղեկավարի կողմից ներկայացրած Կոտայքի մարզի Ջրվեժ համայնքի հողային հաշվեկշռին:

2. Սույն որոշումն ուժի մեջ է մտնում ընդունման պահից: 
ՔՎԵԱՐԿՈՒԹՅՈՒՆ – 
կողմ – 8


դեմ - 0

ձեռնպահ – 0

Որոշումն ընդունվեց միաձայն:

4. ԼՍԵՑԻՆ – ՀԱՄԱՅՆՔԻ  ՀԱՄԱՅՆՔԻ  ՂԵԿԱՎԱՐԻ  ԿՈՂՄԻՑ  ԳՈՒՅՔԱԳՐՄԱՆ  ՓԱՍՏԱԹՂԹԵՐՈՒՄ  ԿԱՏԱՐՎԱԾ  ՓՈՓՈԽՈՒԹՅՈՒՆՆԵՐԸ  ՀԱՍՏԱՏԵԼՈՒ  ՄԱՍԻՆ 

(Զեկուցող`  ՍՈՆԱ ՀՈՎՀԱՆՆԻՍՅԱՆ)

ԶԵԿՈՒՑԵՑ – ֆինանսատնտեսագիտական, եկամուտների հաշվառման և հավաքագրման, ծրագրերի կազմման և համակարգման բաժնի առաջատար մասնագետ Սոնա Հովհաննիսյանը:

ԱՐՏԱՀԱՅՏՎԵՑ – Համայնքի ավագանու անդամ Գայանե Մելքումյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։
Ղեկավարվելով «Տեղական ինքնակառավարման մասին» օրենքի 77-րդ հոդվածի 3-րդ մասի  պահանջներով,
ՈՐՈՇՎԵՑ – Հաստատել համայնքի ղեկավարի կողմից գույքագրման փաստաթղթերում կատարված փոփոխությունները` համաձայն հավելվածի:

ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:

5. ԼՍԵՑԻՆ – ՀՈՂԱՄԱՍԸ  ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՃԱՆԱՉԵԼՈՒ  ՄԱՍԻՆ 



(Զեկուցող`  ՆՈՐԱՅՐ ՍԱՆԹՐՈՍՅԱՆ): 

ԶԵԿՈՒՑԵՑ – համայնքի ղեկավարի տեղակալ Նորայր Սանթրոսյանը:

ԱՐՏԱՀԱՅՏՎԵՑ – Համայնքի ավագանու անդամ Էլլա Հայրապետյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։


Ղեկավարվելով «Տեղական ինքնակառավարման մասին» օրենքի 13-րդ հոդվածի 10-րդ մասի, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի 2010 թվականի հունիսի 1-ի թիվ 186-Ն հրամանի պահանջներով, հիմք ընդունելով «Էվըլայն Գրուպ» ՍՊԸ-ի կողմից 2020 թվականի հունիսի 8-ին կազմված և սահմանված կարգով հաստատված հատակագիծը և հաշվի առնելով այն, որ Ջրվեժ համայնքի Ձորաղբյուր գյուղի 2-րդ թաղամասի թիվ 25 հասցեի բնակավայրի բնակելի կառուցապատման հողակտորի հարևանությամբ գտնվող 114,0 քառ.մետր մակերեսով բնակավայրի բնակելի կառուցապատման հողակտորի նկատմամբ գոյություն չունի որևէ իրավունք հաստատող փաստաթուղթ,

ՈՐՈՇՎԵՑ – 1. Ճանաչել համայնքային սեփականության իրավունքը Ջրվեժ համայնքի Ձորաղբյուր գյուղի 2-րդ թաղամասի թիվ 25 հասցեի բնակավայրի բնակելի կառուցապատման հողակտորի հարևանությամբ գտնվող 114,0 քառ.մետր մակերեսով բնակավայրի բնակելի կառուցապատման հողակտորի նկատմամբ:
2. Առաջարկել համայնքի ղեկավարին՝ օրենքով սահմանված կարգով կատարելու վերը նշված հողամասի նկատմամբ համայնքային սեփականության իրավունքի պետական գրանցում:
ՔՎԵԱՐԿՈՒԹՅՈՒՆ – 
կողմ – 7


դեմ – 1  (Էլլա Հայրապետյան)

ձեռնպահ – 0

Որոշումն ընդունվեց միաձայն:

6. ԼՍԵՑԻՆ – ՀՈՂԱՄԱՍԸ  ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՃԱՆԱՉԵԼՈՒ  ՄԱՍԻՆ 



(Զեկուցող`  ՆՈՐԱՅՐ ՍԱՆԹՐՈՍՅԱՆ): 

ԶԵԿՈՒՑԵՑ – համայնքի ղեկավարի տեղակալ Նորայր Սանթրոսյանը:

ԱՐՏԱՀԱՅՏՎԵՑ – Համայնքի ավագանու անդամ Գարիկ Մկրտչյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։



Ղեկավարվելով «Տեղական ինքնակառավարման մասին» օրենքի 13-րդ հոդվածի 10-րդ մասի, Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի նախագահի 2010 թվականի հունիսի 1-ի թիվ 186-Ն հրամանի պահանջներով, հիմք ընդունելով անհատ ձեռնարկատեր Վալերիկ Գալստյանի կողմից 2020 թվականի հունիսի 15-ին կազմված և սահմանված կարգով հաստատված հատակագիծը և հաշվի առնելով այն, որ Ջրվեժ համայնքի Ջրվեժ գյուղի 16-րդ փողոցի 1-ին փակուղու թիվ 2 հասցեի հողակտորի հարևանությամբ գտնվող 575,8 քառ.մետր մակերեսով բնակավայրի խառը կառուցապատման հողակտորի նկատմամբ գոյություն չունի որևէ իրավունք հաստատող փաստաթուղթ, 



ՈՐՈՇՎԵՑ  – 1. Ճանաչել համայնքային սեփականության իրավունքը Ջրվեժ համայնքի Ջրվեժ գյուղի 16-րդ փողոցի 1-ին փակուղու թիվ 2 հասցեի հողակտորի հարևանությամբ գտնվող 575,8 քառ.մետր մակերեսով բնակավայրի խառը կառուցապատման հողակտորի նկատմամբ:
2.Առաջարկել համայնքի ղեկավարին՝ օրենքով սահմանված կարգով կատարելու վերը նշված հողամասի նկատմամբ համայնքային սեփականության իրավունքի պետական գրանցում:
ՔՎԵԱՐԿՈՒԹՅՈՒՆ – 
կողմ – 8


դեմ - 0


ձեռնպահ – 0

Որոշումն ընդունվեց միաձայն:

7. ԼՍԵՑԻՆ – ՀԱՄԱՅՆՔԻ  ԱՎԱԳԱՆՈՒ  2020  ԹՎԱԿԱՆԻ  ԱՊՐԻԼԻ  14-Ի  N  24-Ա  ՈՐՈՇՈՒՄՆ  ՈՒԺԸ  ԿՈՐՑՐԱԾ  ՃԱՆԱՉԵԼՈՒ  ՄԱՍԻՆ  (Զեկուցող`  ՍՈՒՍԱՆՆԱ  ԹԱԴԵՎՈՍՅԱՆ): 

ԶԵԿՈՒՑԵՑ – Աշխատակազմի քարտուղար Սուսաննա Թադևոսյանը:

ԱՐՏԱՀԱՅՏՎԵՑ – Համայնքի ավագանու անդամ Գասպար Բաղդասարյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։
Ղեկավարվելով «Նորմատիվ իրավական ակտերի մասին» օրենքի 1-ին հոդվածի 2-րդ և 37-րդ հոդվածի 1-ին մասերի պահանջներով,
ՈՐՈՇՎԵՑ – 1. Ուժը կորցրած ճանաչել համայնքի ավագանու 2020 թվականի ապրիլի 14-ի «Հողամասի ընդլայնման մասին» N 24-Ա որոշումը:

2. Սույն որոշումն ուժի մեջ է մտնում ընդունման պահից:
ՔՎԵԱՐԿՈՒԹՅՈՒՆ – 
կողմ – 8


դեմ - 0


ձեռնպահ – 0

Որոշումն ընդունվեց միաձայն:

8. ԼՍԵՑԻՆ – ՀԱՄԱՅՆՔԱՅԻՆ  ՍԵՓԱԿԱՆՈՒԹՅՈՒՆ  ՀԱՆԴԻՍԱՑՈՂ  ՀՈՂԱՄԱՍԵՐԻՑ  ԿԱՌՈՒՑԱՊԱՏՄԱՆ  ԻՐԱՎՈՒՆՔՈՎ  ՏՐԱՄԱԴՐԵԼՈՒ  ՄԱՍԻՆ 



(Զեկուցող`  ՎԱՀԵ ՍԻՐԱԿԱՆՅԱՆ)

ԶԵԿՈՒՑԵՑ – աշխատակազմի գլխավոր մասնագետ Վահե Սիրականյանը:

ԱՐՏԱՀԱՅՏՎԵՑ – Համայնքի ավագանու անդամ Գարիկ Մկրտչյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Ղեկավարվելով Հողային օրենսգրքի 481, 76-րդ հոդվածներով, «Տեղական ինքնակառավարման մասին» օրենքի 18-րդ հոդվածի առաջին մասի 21-րդ կետով, Հայաստանի Հանրապետության կառավարության 2001 թվականի ապրիլի 12-ի N 286 որոշմամբ հաստատված կարգի 46.2-րդ կետի դ) ենթակետով,
ՈՐՈՇՎԵՑ – 1. Թույլատրել համայնքի ղեկավարին` համայնքային սեփականություն հանդիսացող Ջրվեժ համայնքի Ջրվեժ գյուղի 44-րդ փողոցի թիվ 47 հասցեի հողակտորին հարակից, բնակավայրի ընդհանուր օգտագործման (1,0x1,0) մետր չափերով՝ 1,0 քառ.մետր մակերեսով հողատարածքը առանց մրցույթի անհատույց կառուցապատման իրավունքով տրամադրել քաղաքացի Հովհաննես Արմենի Պլուզյանին՝ ստորգետնյա պոմպակայան տեղադրելու և խմելու ջրի մատակարարման նպատակով:

2. Թույլատրել համայնքի ղեկավարին` համայնքային սեփականություն հանդիսացող Ջրվեժ համայնքի Ջրվեժ գյուղի 44-րդ փողոցի թիվ 49 հասցեի հողակտորին հարակից, բնակավայրի ընդհանուր օգտագործման (1,0x1,0) մետր չափերով՝ 1,0 քառ.մետր մակերեսով հողատարածքը առանց մրցույթի անհատույց կառուցապատման իրավունքով տրամադրել քաղաքացի Նանա Վլադիմիրի Դանիելբեկին՝ ստորգետնյա պոմպակայան տեղադրելու և խմելու ջրի մատակարարման նպատակով:

ՔՎԵԱՐԿՈՒԹՅՈՒՆ – 
կողմ – 8


դեմ - 0


ձեռնպահ – 0

Որոշումն ընդունվեց միաձայն:

9. ԼՍԵՑԻՆ – ՀՈՂԱՏԱՐԱԾՔԻ  ՆԿԱՏՄԱՄԲ  ՍԵՓԱԿԱՆՈՒԹՅԱՆ  ԻՐԱՎՈՒՆՔԻ  ՀԻՄՔԵՐԸ  ՎԵՐԱԿԱՆԳՆԵԼՈՒ  ՄԱՍԻՆ(Զեկուցող`  ԿՈՐՅՈՒՆ ԿԱՐԱՊԵՏՅԱՆ)
ԶԵԿՈՒՑԵՑ – Ձորաղբյուր գյուղի վարչական ղեկավար Կորյուն Կարապետյանը:

ԱՐՏԱՀԱՅՏՎԵՑ – Համայնքի ավագանու անդամ Հուսիկ Գրիգորյանը:

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Հարցի քննարկման համար հիմք է հանդիսացել Ձորաղբյուր գյուղի բնակիչ Էդգար Լևիկի Դանղյանի դիմումը՝ ընտանիքի կողմից փաստացի օգտագործվող Ջրվեժ համայնքի Ձորաղբյուր գյուղի Բարեկամության փողոցի թիվ 5/2 հասցեում գտնվող 07-042-0467-0010 կադաստրային համարի 1200,0 քառ.մետր մակերեսով բնակավայրի բնակելի կառուցապատման հողակտորի նկատմամբ ընտանիքի՝ Լևիկ Վարդանի Դանղյանի, Էլիզա Պարգևի Դանղյանի, Էդգար, Լիաննա և Լուսինե Լևիկի Դանղյանների սեփականության իրավունքի հիմքերը վերականգնելու մասին (հիմք՝ «Հայաստանի Ազգայի արխիվ» ՊՈԱԿ-ի Աբովյանի տարածքային ներկայացուցչության կողմից 2017 թվականի օգոստոսի 1-ին տրված թիվ Դ-1036 արխիվային տեղեկանքը,  Ձորաղբյուր գյուղի հողային բարեփոխումների և սեփականաշնորհման հանձնաժողովի թիվ 10 որոշումից քաղվածքի պատճեն, տրված Ձորաղբյուր համայնքի ղեկավարի կողմից 2000 թվականի հուլիսի 20-ին, հողի սեփականության իրավունքի պետական ակտ Ա թիվ 39645, տրված 1995 թվականի հուլիսի 20-ին):

Ղեկավարվելով Հողային օրենսգրքի 64-րդ հոդվածի 8-րդ, 16-րդ, 118-րդ հոդվածի 6-րդ կետերի, «Տեղական ինքնակառավարման մասին» օրենքի 18-րդ հոդվածի 1-ին մասի 42-րդ կետի պահանջներով, հաշվի առնելով այն, որ հողամասը ընդգրկված չէ Հողային օրենսգրքի 60-րդ հոդվածով նախատեսված հողամասերի ցանկում և հիմք ընդունելով Ձորաղբյուր գյուղի վարչական ղեկավարի առաջարկը, 
ՈՐՈՇՎԵՑ – 1. Ճանաչել Լևիկ Վարդանի Դանղյանի, Էլիզա Պարգևի Դանղյանի, Էդգար, Լիաննա և Լուսինե Լևիկի Դանղյանների սեփականության իրավունքը իրենց կողմից փաստացի օգտագործվող Ջրվեժ համայնքի Ձորաղբյուր գյուղի Բարեկամության փողոցի թիվ 5/2 հասցեում գտնվող 07-042-0467-0010 կադաստրային համարի 1200,0 քառ.մետր մակերեսով բնակավայրի բնակելի կառուցապատման հողակտորի նկատմամբ:
2. Սույն որոշումից ծագող իրավունքները ենթակա են պետական գրանցման:
ՔՎԵԱՐԿՈՒԹՅՈՒՆ – 
կողմ – 8


դեմ - 0


ձեռնպահ – 0

Որոշումն ընդունվեց միաձայն:

10. ԼՍԵՑԻՆ –ՍՈՒԲՎԵՆՑԻՈՆ  ԾՐԱԳՐԵՐԻ  ԻՐԱԿԱՆԱՑՄԱՆ  ԳՆՄԱՆ  ՁԵՎԻ  ԸՆՏՐՈՒԹՅԱՆ  ՄԱՍԻՆ

(Զեկուցող` ԱՆԱՀԻՏ ՄԱՐԳԱՐՅԱՆ)

ԶԵԿՈՒՑԵՑ – ֆինանսատնտեսագիտական, եկամուտների հաշվառման և հավաքագրման, ծրագրերի կազմման և համակարգման բաժնի պետ Անահիտ Մարգարյանը:



ԱՐՏԱՀԱՅՏՎԵՑ – Համայնքի ավագանու անդամ Վահագն Վարդանյանը: 

Հարցի վերաբերյալ պարզաբանումներ ներկայացրեց համայնքի ղեկավար Ռոբերտ Պետրոսյանը։

Ղեկավարվելով «Տեղական ինքնակառավարման մասին» օրենքի 13-րդ հոդվածի 10-րդ մասի, «Գնումների մասին» օրենքի 16-րդ հոդվածի պահանջներով և հաշվի առնելով այն, որ Ջրվեժ համայնքի Ջրվեժ գյուղում մանկապարտեզի շենքի կառուցման, Զովք գյուղում մանկապարտեզի շենքի կապիտալ վերանորոգման աշխատանքների, ինչպես նաև դրանց տեխնիկական հսկողության ծառայությունների իրականացման գնման ձևը համաձայն «Գնումների մասին» օրենքի համայնքի գնումների պլանով նախատեսվել է բաց մրցույթ, ըստ որի մրցույթի հրավերը պաշտոնական կայքում հրապարակելու օրվանից մինչև պայմանագրի կնքման գործընթացը տևում է շուրջ 2 ամիս և հաշվի առնելով այդ ժամանակահատվածում եղանակային պայմանները և աշխատանքների տարաբնույթ լինելը, 

ՈՐՈՇՎԵՑ – Թույլատրել համայնքի ղեկավարին՝ Ջրվեժ համայնքի Ջրվեժ գյուղում մանկապարտեզի կառուցման, Զովք գյուղում մանկապարտեզի կապիտալ վերանորոգման աշխատանքների, ինչպես նաև դրանց տեխնիկական հսկողության ծառայությունների իրականացման գնումը կատարել հրատապ բաց մրցույթի եղանակով, առաջարկելով նաև գնումների պլանում կատարելու համապատասխան փոփոխություններ:

ՔՎԵԱՐԿՈՒԹՅՈՒՆ – 
կողմ – 8

դեմ - 0

ձեռնպահ – 0

Որոշումն ընդունվեց միաձայն:
Համայնքի ղեկավար Ռոբերտ Պետրոսյանի առաջարկությամբ որոշվեց Ջրվեժ համայնքի ավագանու հերթական նիստը գումարել 2020 թվականի սեպտեմբերի 9-ին, ժամը 16:00-ին։
Առաջարկն ընդունվեց միաձայն։
	                              Ավագանու անդամներ,
	ստորագրություն
	

	ԱՐԿԱԴԻ  ԳԵՎՈՐԳՅԱՆ
	
	

	ԳԱՅԱՆԵ  ՄԵԼՔՈՒՄՅԱՆ 
	
	

	ԳԱՍՊԱՐ  ԲԱՂԴԱՍԱՐՅԱՆ
	
	

	ԳԱՐԻԿ  ՄԿՐՏՉՅԱՆ 
	
	

	ԶՀԱՐ  ՍԱՄՍՈՆՅԱՆ 
	
	

	ԷԼԼԱ  ՀԱՅՐԱՊԵՏՅԱՆ 
	
	

	ՀՈՒՍԻԿ  ԳՐԻԳՈՐՅԱՆ  
	
	

	ՎԱՀԱԳՆ  ՎԱՐԴԱՆՅԱՆ 
	
	


ՀԱՄԱՅՆՔԻ ՂԵԿԱՎԱՐ`


          
Ռ.ՊԵՏՐՈՍՅԱՆ
    Արձանագրող՝



Ս.Թադևոսյան






